
INCIPIT LIBER TOBIZAE

1 Tobias ex tribu et civitate Nephthali (quee
est in superioribus Galilea supra Naasson, post
viam quee ducit ad occidentem, in sinistro habens
civitatem Sephet)™ 2 cum captus esset in diebus
Salmanasar regis Assyriorum, in -captivitate
tamen positus, viam veritatis non deseruit,
3 ita ut omnia quee habere poterat, quotidie
concaptivis fratribus, qui erant ex ejus genere,

* 1:1 Tobias. BED,, in Tob., tom. 2. Liber Tobiz est in superficie
litterae salubris. Maximis enim vite moralis exemplis abundat,
et monitis. Sed quantum poma foliis, tantum historiee allegoria
preecellit. Maxima enim Ecclesiae continet sacramenta. Ipse enim
Tobias populum Isreel significat, qui caeteris gentibus idololatriae
deditis, fide recta et operibus Deo serviebat. Unde: Cum irent,
etc. Jeroboam namque qui fabricavit ad deceptionem subditorum
vitulos aureos, idololatriee cultores exprimit, quorum complices
significantur in subditis. Nephtlali. ID., ibid. Latitudo, de qua:
Latum mandatum tuum nimis Psal. 118., cujus tribus, id est filii
populus fidelis, ejus civitas Ecclesia, de qua: Non potest civitas ab-
scondi supra montem posita Matth. 15.. Supra Naasson. Naasson
augurium, hujus civitas superiora auguratur, id est, contemplatur
ceelestia. BEDA ubi supra. Tobie captivitas humani generis captivi-
tatem designat per regem omnium pravorumm, id est diabolum, qui
nos de patria ccelesti in hujus exsilii vallem dejecit.

impertiret.f 4 Cumque esset junior omnibus in
tribu Nephthali, nihil tamen puerile gessit in
opere.f 5 Denique, cum irent omnes ad vitulos
aureos quos Jeroboam fecerat rex Israél, hic solus
fugiebat consortia omnium. ¢ Sed pergebat in
Jerusalem ad templum Domini, et ibi adorabat
Dominum Deum Israél, omnia primitiva sua
et decimas suas fideliter offerens,§ 7 ita ut in
tertio anno proselytis et advenis ministraret

omnem decimationem. 8 Haec et his similia
secundum legem Dei puerulus observabat. 9 Cum

vero factus esset vir, accepit uxorem Annam de
tribu sua, genuitque ex ea filium, nomen suum

imponens ei:** 10 quem ab infantia timere Deum

T 1:3 Ita ut omnia, etc. ID., ibid. Sic populus Isral per doc-
tores divini verbi eleemosynam non solum rudibus suee gentis
auditoribus, sed gentibus ad Judaismum venientibus ministrabat.
Quidquid enim naturaliter boni habuit quod hostis captivans non
abstulit, hoc suis in exemplum virtutis ostendebat, et portionem
salutaris scientiee tanquam decimam sue substantiae advenis, id

est Gentilibus offerebat.  1:4 Ninil tamen puerile. Jam illud
apostolicum gerebat in pectore: Nolite, pueri, effici, etc. I Cor.
14.. Hoc autem secundum illos dictum est quod incedebant in
mandatis Domini sine querela, secundum illam regulam Tyconii,
qua tanquam de eodem agentes, aliquando propter bonos omnes
laudamus, aliquando propter malos omnes vituperamus, quod est

secunda regula. § 1:6 Omnia primitiva ID., ibid.. Videtur
obloqui, quod prima decimatio cedebat in usus Levitarum, se-
cunda in necessariis erogandis quando visitabatur templum. Sed
tertii anni decimas quas tunc consueverant facere, concedebant
pauperibus. Et ideo dicimus omnem illam vel omnes secundas,

quia non poterat accedere ad templum timore custodum regis.
1:9 Cum vero factus esset vir ID., ibid.. Sic populus Isreel, etc.,

usque ad unde: Primogenitus meus Isreel Exod. 4..

docuit, et abstinere ab omni peccato.ft 11 Igitur,
cum per captivitatem devenisset cum uxore sua

et filio in civitatem Niniven cum omni_tribu
sua 12 (cum omnes ederent ex cibis gentilium),

iste custodivit animam suam, et numquam
contaminatus est in escis eorum. 13 Et quoniam
memor fuit Domini in toto corde suo, dedit illi
Deus gratiam in conspectu Salmanasar regis, i+
14 et dedit illi potestatem quocumque vellet ire,
habens libertatem queecumque facere voluisset.
15 Pergebat ergo ad omnes qui erant in captivitate,

et monita salutis dabat eis. 16 Cum autem venisset
in Rages civitatem Medorum, et ex his quibus

honoratus fuerat a rege, habuisset decem talenta
argenti:88 17 et cum in multa turba generis sui
Gabelum egentem videret, qui erat ex tribu ejus,
sub chirographo dedit illi memoratum pondus
argenti. 18 Post multum vero temporis, mortuo
Salmanasar rege, cum regnaret Sennacherib
filius ejus pro eo, et filios Israél exosos haberet
in conspectu suo, 19 Tobias quotidie pergebat
per omnem cognationem suam, et consolabatur
eos, dividebatque unicuique, prout poterat, de
facultatibus suis: 20 esurientes alebat, nudisque
vestimenta prabebat, et mortuis atque occisis

TJT 1:10 Quem ab infantia timere, etc., credendo et confitendo
scilicet quod nunquam peccatum faceret, sed ipsum timoris Do-

mini spiritu impleret. 113 m conspectu Salmanasar, etc.
Non obloquitur quod alibi dicitur Salmanasar, qui et Sennacherib:
erat enim binomius, vel generaliter omnes reges Medorum sic
vocabantur sicut ZLgypti Pharaones. §§ 1:16 Cum autem
venisset, etc. ID., ibid. Sic populus Deli, etc., usque ad et Scripturae
arcana pandunt.

sepulturam sollicitus exhibebat.™™* 21 Denique

cum reversus esset rex Sennacherib, fugiens
a Judeea plagam quam circa eum fecerat Deus
propter blasphemiam suam, et iratus multos
occideret ex filiis Israél, Tobias sepeliebat corpora
eorum.TT 22 At ubi nuntiatum est regi, jussit eum
occidi, et tulit omnem substantiam ejus. 23 Tobias
vero cum filio suo et cum uxore suo fugiens,
nudus latuit, quia multi diligebant eum. 24 Post
dies vero quadraginta quinque occiderunt regem
filii ipsius, 25 et reversus est Tobias in domum
suam, omnisque facultas ejus restituta est ei.

1 Post haec vero, cum esset dies festus Domini,
et factum esset prandium bonum in domo Tobiee,
2 dixit filio suo: Vade, et adduc aliquos de tribu
nostra, timentes Deum, ut epulentur nobiscum.
3 Cumque abiisset, reversus nuntiavit ei unum ex
filiis Israél jugulatum jacere in platea. Statimque
exiliens de accubitu suo, relinquens prandium,
jejunus pervenit ad corpus: 4 tollensque illud
portavit ad domum suam occulte, ut dum sol
occubuisset, caute sepeliret eum. 5 Cumque oc-
cultasset corpus, manducavit panem cum luctu
et tremore, 8 memorans illum sermonem, quem

ek

* .

1:20 Sepulturam exhibebat, etc., peccatorum: ut nec memo-
ria in illis remaneret. Tali sepultura voluerunt patres nostri
honorari juxta sepulturam Christi. Unde Jacob in Judaea se voluit

sepeliri, et Joseph de ossibus suis mandavit. Tif 1:21 Denique
cumreversus esset, etc. Bene Sennacherib de Judaea fugit: diabolus
enim veram confessionem pertimescit: et ante faciem ejus non
subsistit

dixit Dominus per Amos prophetam: Dies festi

vestri convertentur in lamentationem et luctum.
7Cum vero sol occubuisset, abiit, et sepelivit eum.

8 Arguebant autem eum omnes proximi ejus, di-
centes: Jam hujus rei causa interfici jussus es, et
vix effugisti mortis imperium, et iterum sepelis
mortuos? 9 Sed Tobias plus timens Deum quam
regem, rapiebat corpora occisorum, et occultabat
in domo sua, et mediis noctibus sepeliebat ea.
10 Contigit autem ut quadam die fatigatus a sepul-
tura, veniens in domum suam, jactasset se juxta

parietem, et obdormisset, * 11 et ex nido hirund-

inum dormienti illi calida stercora 1nc1derent Su-
per oculos ejus, ﬁeretque cecus. 12 Hanc autem

tentationem ideo permisit Dommus evenire illi, ut
posteris daretur exemplum patientiae ejus, sicut
et sancti Job. 13 Nam cum ab infantia sua semper

* 2:10 Contigit, etc. BED., in Tob., tom. 2. Nemo miretur si
aliquando bonum typice malum, mala bonum significent. Si enim
hocnonliceret nunquam nigro atramento, sed semper auro lucido
nomen Dei scriberetur: quia Deus lux est. Sed si nomen diaboli
calculo candido scribas, nihilominus tenebras significat. Caecatus
ergo Tobias populum Isrel significat. Caecitas enim ex parte con-
tigit in Israel Rom. 2.. Fatigatus a sepultura est caecatus. Qui enim
infatigabilis in bonis operibus persistit, fidei lumen non admuittit.
Ita spiritualer fatigatus dormit, qui vigilare, stare, viriliter agere,
et confortari negligit. Cui dicitur: Surge qui dormis et exsurge a
mortuis Ephes. 5.. BED,, ibid. Hirundines propter levem volatum,
superbiam levitatemque significant: quarum immunditia quibus
dominatur excaecat. Nido hirundineo suppositus dormit, qui levi-
tati lasciviee, ac superbie se incantus subjicit. Haec ceecitas populo
Isreel,imminente Domini adventu in carne, maxime praevaluit, cum
romang servitutis jugo laboraret, et divinge legis praecepta male
vivendo violaret.

Deum timuerit, et mandata ejus custodierit, non
est contristatus contra Deum quod plaga cacitatis
evenerit ei, 14 sed immobilis in Dei timore per-
mansit, agens gratias Deo omnibus diebus vite
sua.t 15 Nam sicut beato Job insultabant reges, ita
isti parentes et cognati ejus irridebant vitam ejus,
dicentes:{ 16 Ubi est spes tua, pro qua eleemosynas
et sepulturas faciebas? 17 Tobias vero increpabat
eos, dicens: Nolite ita loqui: 18 quoniam filii sanc-
torum sumus, et vitam illam expectamus, quam
Deus daturus est his qui fidem suam numquam
mutant ab eo. 19 Anna vero uxor ejus ibat ad opus
textrinum quotidie, et de labore manuum suarum
victum quem consequi poterat, deferebat. 20Unde
factum est ut heedum caprarum accipiens detulis-
set domi: 21 cujus cum vocem balantis vir ejus
audisset, dixit: Videte, ne forte furtivus sit: red-
dite eum dominis suis, quia non licet nobis aut
edere ex furto aliquid, aut contingere. 22 Ad haec
uxor ejusiratarespondit: Manifeste vana facta est
spes tua, et eleemosyna tuse modo apparuerunt.
23 Atque his et aliis hujuscemodi verbis exprobra-
bat ei.
3

I Tunc Tobias ingemuit, et ccepit orare cum
lacrimis, 2 dicens: [Justus es, Domine, et omnia

T 2:14 Sed immobilis, etc. Quia a domo Deiincipitjudicium. Unde:
A sanctuario meo incipite Ezech. 9.. Qui non corripitur non est
filius: Qui parcit virgee, odit filium Prov. 13.. Paulus tanquam puer
colaphizatur, tanquam juvenis extollitur. } 2:15 msultabant
reges, etc. BED,, ibid. Erantin populo, etc., usque ad unde: Charitas
patiens est, benigna est II Cor. 13..

judicia tua justa sunt, et omnes vig tuee, miseri-
cordia, et veritas, et judicium. 3 Et nunc Domine,
memor esto mei, et ne vindictam sumas de pec-
catis meis, neque reminiscaris delicta mea, vel
parentum meorum. 4 Quoniam non obedivimus
praeceptis tuis, ideo traditi sumus in direptionem,
et captivitatem, et mortem, et in fabulam, et in
improperium omnibus nationibus in quibus dis-
persisti nos. > Et nunc Domine, magna judicia
tua, quia non egimus secundum pracepta tua, et
non ambulavimus sinceriter coram te. 6 Et nunc
Domine, secundum voluntatem tuam fac mecum,
et preecipe in pace recipi spiritum meum: expedit
enim mihi mori magis quam vivere.] 7 Eadem
itaque die, contigit ut Sara filia Raguelis in Rages
civitate Medorum et ipsa audiret improperium
ab una ex ancillis patris sui,” 8 quoniam tra-
dita fuerat septem viris, et de@monium nomine
Asmodeus occiderat eos, mox ut ingressi fuissent
ad eam. 9 Ergo cum pro culpa sua increparet puel-
lam, respondit ei, dicens: Amplius ex te non videa-
mus filium aut filiam super terram, interfectrix
virorum tuorum. 10 Numquid et occidere me vis,
sicut jam occidisti septem viros? Ad hanc vocem
perrexit in superius cubiculum domus suee: et
tribus diebus, et tribus noctibus non manducavit,
neque bibit: 11 sed in oratione persistens cum
lacrimis deprecabatur Deum, ut ab isto imprope-
rio liberaret eam. 12 Factum est autem die tertia,
dum compleret orationem, benedicens Dominum

3:7 Ut Sara, etc. BED., in Tob. tom. 2. Turbam notionum signat,
etc., usque ad Daniel in cceenaculo orat, et Elisaeus habet caenacula, et
Christus in coenaculo pascha celebrat.

13 dixit: Benedictum est nomen tuum, Deus pa-
trum nostrorum: qui cum iratus fueris, misericor-
diam facies, et in tempore tribulationis peccata
dimittis his qui invocant te. 14 Ad te, Domine,
faciem meam converto; ad te oculos meos dirigo.
15 Peto, Domine, ut de vinculo improperii hujus
absolvas me, aut certe desuper terram eripias
me. 16Tu scis, Domine, quia numquam concupivi
virum, et mundam servavi animam meam ab
omni concupiscentia. 17 Numquam cum luden-
tibus miscui me, neque cum his qui in levitate
ambulant, participem me praebui. 18 Virum autem
cum timore tuo, non cum libidine mea, consensi
suscipere. 19 Et, aut ego indigna fui illis, aut illi
forsitan me non fuerunt digni, quia forsitan viro

alii conservasti me. 20 Non est enim in hominis
potestate consilium tuum. 21 Hoc autem pro certo

habet omnis qui te colit: quod vita ejus, siin pro-
batione fuerit, coronabitur; si autem in tribula-
tione fuerit, liberabitur; et siin correptione fuerit,

ad misericordiam tuam venire licebit. 22 Non
enim delectaris in perditionibus nostris: quia post

tempestatem tranquillum facis, et post lacrima-
tionem et fletum, exultationem infundis. 23 Sit
nomen tuum, Deus Israél, benedictum in sacula.
241n illo tempore exauditee sunt preces amborum
in conspectu gloriee summi Dei: 25 et missus est
angelus Domini sanctus Raphaél ut curaret eos
ambos, quorum uno tempore sunt orationes in
conspectu Domini recitatee.

4

1 Igitur cum Tobias putaret orationem suam

exaudiri ut mori potuisset, vocavit ad se Tobiam
filium suum, 2 dixitque ei: Audi, fili mi, verba
oris mei, et ea in corde tuo quasi fundamen-
tum construe. 3 Cum acceperit Deus animam
meam, corpus meum sepeli: et honorem habebis
matri tuae omnibus diebus vite ejus:* 4 memor
enim esse debes, quee et quanta pericula passa
sit propter te in utero suo. 3 Cum autem et
ipsa compleverit tempus vite sua, sepelias eam

circa me. 6 Omnibus autem diebus vite tue in
mente habeto Deum: et cave ne aliquando pec-

cato consentias, et preetermittas preecepta Domini
Dei nostri. 7 Ex substantia tua fac eleemosynam,
et noli avertere faciem tuam ab ullo paupere:

ita enim fiet ut nec a te avertatur facies Domini.
8 Quomodo potueris, ita esto misericors. 9 Si mul-

tum tibi fuerit, abundanter tribue: si exiguum tibi
fuerit, etiam exiguum libenter impertiri stude.

10 Preemium enim bonum tibi thesaurizas in die
necessitatis: 11 quoniam eleemosyna ab omni pec-

cato et a morte liberat, et non patietur animam
ire in tenebras. 12 Fiducia magna erit coram
summo Deo, eleemosyna omnibus facientibus
eam. 13 Attende tibi, fili mi, ab omni fornicatione,
et preeter uxorem tuam numequam patiaris crimen
scire. 14 Superbiam numquam in tuo sensu aut
in tuo verbo dominari permittas: in ipsa enim
initium sumpsit omnis perditio. 15 Quicumque
tibi aliquid operatus fuerit, statim ei mercedem
restitue, et merces mercenarii tui apud te omnino

4:3 Corpus meum sepeli. Corpora sepeliendo quasi sacrosanc-
tum depositum terree commendamus, quae reddenda et glorifi-
canda in resurrectione credimus.

non remaneat. 16 Quod ab alio oderis fieri tibi,
vide ne tu aliquando alteri facias. 17 Panem
tuum cum esurientibus et egenis comede, et de
vestimentis tuis nudos tege. 18 Panem tuum et
vinum tuum super sepulturam justi constitue, et
noli ex eo manducare et bibere cum peccatoribus.
19 Consilium semper a sapiente perquire. 20 Omni
tempore benedic Deum: et pete ab eo ut vias tuas
dirigat, et omnia consilia tua in ipso permaneant.
21 Indico etiam tibi, fili mi, dedisse me decem tal-
enta argenti, dum adhuc infantulus esses, Gabelo,
in Rages civitate Medorum, et chirographum ejus
apud me habeo: 22 et ideo perquire quomodo ad
eum pervenias, et recipias ab eo supra memora-
tum pondus argenti, et restituas ei chirographum
suum. 23 Noli timere, fili mi: pauperem qui-
dem vitam gerimus, sed multa bona habebimus
si timuerimus Deum, et recesserimus ab omni
peccato, et fecerimus bene.

S

1 Tunc respondit Tobias patri suo, et dixit:
Omnia queecumque praecepisti mihi faciam, pater.
2 Quomodo autem pecuniam hanc requiram, ig-
noro: ille me nescit, et ego eum ignoro: quod
signum dabo ei? sed neque viam per quam per-
gatur illuc aliquando cognovi. 3 Tunc pater suus
respondit illi, et dixit: Chirographum quidem il-
lius penes me habeo: quod dum illi ostenderis,
statim restituet. 4 Sed perge nunc, et inquire
tibi aliquem fidelem virum, qui eat tecum salva
mercede sua, ut dum adhuc vivo, recipias eam.

> Tunc egressus Tobias, invenit juvenem splen-
didum stantem preecinctum, et quasi paratum ad
ambulandum. 6 Et ignorans quod angelus Dei
esset, salutavit eum, et dixit: Unde te habemus,
bone juvenis? 7 At ille respondit: Ex filiis Israél.
Et Tobias dixit ei: Nosti viam quee ducit in re-

gionem Medorum?* 8 Cui respondit: Novi: et
omnia itinera ejus frequenter ambulavi, et mansi
apud Gabelum fratrem nostrum, qui moratur in
Rages civitate Medorum, quéee posita est in monte
Ecbatanis. 9 Cui Tobias ait: Sustine me obsecro,
donec heaec ipsa nuntiem patri meo. 10 Tunc in-
gressus Tobias, indicavit universa hac patri suo.
Super quee admiratus pater, rogavit ut introiret ad
eum. 11 Ingressus itaque salutavit eum, et dixit:
Gaudium tibi sit semper. 12 Et ait Tobias: Quale
gaudium mihi erit, qui in tenebris sedeo, et lumen
ceeli non video? 13 Cui ait juvenis: Forti animo
esto: in proximo est ut a Deo cureris. 14 Dixit

* 5:7 Exfiliis Isreel. Erat enim ex numero angelorum, qui sunt filii
Isreel, quia semper vident Deum facie ad faciem, et seepe mittuntur
in custodia filiorum Isreel, id est videntium Deum. Unde: Constitui
terminos populorum juxta numerum filiorum Isreel Deut. 52..

5:10 Tunc ingressus, etc. BED., ubi supra. Apparuit angelus
Tobiae et socium se prabuit et Filius Dei hominem assumpsit, et
visibiliter cum hominibus conversatus humanum genus salvavit.
Introduxit Tobias angelum ad patrem, etc., et Dominus per mirac-
ula quee in carne fecit populo Judaeorum, exX quo carnem susceperat,
ostendit: quia est filius et angelus, id est nuntius paterna vol-
untatis, cui etiam gaudium perpetuge salutis praedicavit, dicens:
Pcenitentiam agite, appropinquavit enim regnum coelorum. Matth.
3. Et desperantibus de lumine ccelesti Ego sum, inquit, lux mundi,
qui sequitur me non ambulat in tenebris Joan. 8..

itaque illi Tobias: Numquid poteris perducere fil-
ium meum ad Gabelum in Rages civitatem Medo-
rum? et cum redieris, restituam tibi mercedem
tuam. 15 Et dixit ei angelus: Ego ducam, et red-
ucam eum ad te.¥ 16 Cui Tobias respondit: Rogo
te, indica mihi de qua domo aut de qua tribu es
tu. 17 Cui Raphaél angelus dixit: Genus queeris
mercenarii, an ipsum mercenarium qui cum filio
tuo eat? 18 sed ne forte sollicitum te reddam, ego

sum Azarias Ananie magni filius.§ 19 Et Tobias
respondit: Ex magno genere es tu. Sed peto ne
irascaris quod voluerim cognoscere genus tuum.
20 Dixit autem illi angelus: Ego sanum ducam, et
sanum tibi reducam filium tuum. 21 Respondens
autem Tobias, ait: Bene ambuletis, et sit Deus
in itinere vestro, et angelus ejus comitetur vo-
biscum. 22 Tunc paratis omnibus quee erant in
via portanda, fecit Tobias vale patri suo et matri

sua, et ambulaverunt ambo simul.™* 23 Cumque
profecti essent, coepit mater ejus flere, et dicere:
Baculum senectutis nostree tulisti, et transmisisti
a nobis. 24 Numquam fuisset ipsa pecunia, pro
qua misisti eum: 25 sufficiebat enim nobis pauper-

i 5:15 Etdixit eiangelus. ID.,ibid. Promittit angelus Tobiae ducere
filium suum in civitatem Medorum et reducere, etc., usque ad

interrogante angelum Tobia unde esset. § s5:18 Ego sum, inquit,
Azarias Anania magni filius, ID., ibid. Azarias adjutor, Ananias
gloria Dei. Christus quoque fidelibus suis indicat, quia ipse est
de quo dicitur: Adjutor meus et liberator meus es tu, Domine, ne
moreris Psal. 69.. Et vidimus gloriam ejus, quasi unigeniti a Patre
Joan. 1.. ** 5:22 Tunc paratis. BED., ubi supra. Apparente

Domino in carne, etc., usque ad et sic ad salutem gentium per
apostolos pervenit.

tas nostra, ut divitias computaremus hoc, quod
videbamus filium nostrum. 26 Dixitque ei Tobias:
Noli flere: salvus perveniet filius noster, et salvus
revertetur ad nos, et oculi tui videbunt illum.
27 Credo enim quod angelus Dei bonus comitetur
ei, et bene disponat omnia quee circa eum gerun-
tur, ita ut cum gaudio revertatur ad nos. 28 Ad
hanc vocem cessavit mater ejus flere, et tacuit.

6

1 Profectus est autem Tobias, et canis secutus
est eum, et mansit prima mansione juxta flu-
vium Tigris.* 2 Et exivit ut lavaret pedes suos,
et ecce piscis immanis exivit ad devorandum
eum.T 3 Quem expavescens Tobias clamavit voce
magna, dicens: Domine, invadit me.f 4 FEt dixit
ei angelus: Apprehende branchiam ejus, et trahe
eum ad te. Quod cum fecisset, attraxit eum

6:1 Profectus est, etc. BEDA, in Esdr., tom. 2. Domino veniente
ad gentes salvandas, etc., usque ad et oves spirituales a furibus

et bestialibus spiritibus et heereticis defendunt. T 6:2 Et ecce
piscis, etc. BEDA, ubi supra. Dominicee passionis sacramentum
manifeste significatur, etc., usque ad nec in eo princeps mundi
veniens quidquam habuit. Exivit. ID., ibid. Christus mortem
cui nil debebat accepit, ut pedes, scilicet suos, id est membra
sua a contagione peccati et mortis ablueret. Occurrit piscis eum
devorare cupiens, et Domino in cruce passo diabolus, quo movente
crucifixus erat, advenit, queerens si quid peccati in eo invenisset.

i 6:3 Quem expavescens, etc. Christus imminente mortis articulo
ceepit pavere et tadere, non diabolum, sed mortem, que invidia
diaboliintravitin orbem, naturali carnis fragilitate perhorrescens;
unde: Pater, transfer calicem hunc a me Marc. 14..

in siccum, et palpitare ccepit ante pedes ejus.§
> Tunc dixit ei angelus: Exentera hunc piscem,
et cor ejus, et fel, et jecur repone tibi: sunt
enim heac necessaria ad medicamenta utiliter.™*
6 Quod cum fecisset, assavit carnes ejus, et secum
tulerunt in via: cetera salierunt, qua sufficer-
ent eis, quousque pervenirent in Rages civitatem

§ 6:4 Apprehende branchiam, etc. BED., ibid. Apprehendit
Christus di bolum qui eum capere in cruce voluit, et moriendo vicit.
Apprehendit ergo branchiam, ut caput nequissimum a corpore,
potentize suee dextera separaret, id est nequitiam antiqui hostis
ab his, quos sibi corpus fecerat, auferret, et hos corpori suo, id est
Ecclesiee inferret. Branchiam enim habet piscis in confinio capitis
et corporis, est autem Christus caput Ecclesige, quee est corpus
ejus, et diabolus caput iniquorum, qui sunt corpus ejus. Quod
cum fecisset. Quia cum Dominus nequitiam diaboli manifestaret,
molitus est adhuc electis suis persecutionem commovere: hi enim
sunt pedes ejus per quos ambulat in terra qui per omnia regnat in

ceelo. 6:5 Exentera hunc piscem. Dominus piscem exenter-
avit, cum nequitiam diaboli latius sanctis aperuit: et quasi arcana
insidiarum ejus reseravit. Reposuit sibi cor ejus, quia calliditatem
ejus in Scripturis indicavit, de quo dicitur: Serpens erat callidior
cunctis animantibus terrae Gen. 3., et alibi: Num ignoramus
astutius ejus II Cor. 2.. Fel quoque reposuit, quia quanto malitise
furore contra genus humanum seeviat, ad cautela studium scribi et
conservarivoluit. Jecur reposuit, quia maligna ejus consilia adver-
sum nos per doctores veritatis insinuavit: Aiunt enim physici: quia
calore et occulta virtute jecoris excoquantur et digerantur cibi.
Cum vero qué agere disponimus, sedula cogitatione, quo ordine
sint agenda requirimus, quasi acceptos in stomacho cibos, ardore
jecoris excoquimus. Sunt enim hec necessaria. Astutia diaboli
et nequitia cognita nobis ad medelam proficiunt: quanto enim ea
certius exploramus, tanto certius declinamus

Medorum.TT 7 Tunc interrogavit Tobias angelum,
et dixit ei: Obsecro te, Azaria frater, ut dicas
mihi quod remedium habebunt ista, quee de pisce
servare jussisti? 8 Et respondens angelus, dixit ei:
Cordis ejus particulam si super carbones ponas,
fumus ejus extricat omne genus demoniorum sive
a viro, sive a muliere, ita ut ultra non accedat ad
eos. 9 Et fel valet ad ungendos oculos in quibus
fuerit albugo, et sanabuntur. 10 Et dixit ei Tobias:
Ubi vis ut maneamus? 11 Respondensque angelus,
ait: Est hic Raguel nomine, vir propinquus de
tribu tua, et hic habet filiam nomine Saram, sed
neque masculum neque feminam ullam habet
aliam preeter eam. 12 Tibi debetur omnis substan-

tia ejus, et oportet eam te accipere conjugem.it
13 Pete ergo eam a patre ejus, et dabit tibi eam in
uxorem. 14 Tunc respondit Tobias, et dixit: Audio
quia tradita est septem viris, et mortui sunt: sed et
hoc audivi, quia deemonium occidit illos. 15 Timeo
ergo, ne forte et mihi haec eveniant: et cum sim
unicus parentibus meis, deponam senectutem il-
lorum cum tristitia ad inferos. 16 Tunc angelus
Raphaél dixit ei: Audi me, et ostendam tibi qui
sunt, quibus praevalere potest deemonium. 17 Hi
namgque qui conjugium ita suscipiunt, ut Deum a
se et a sua mente excludant, et suee libidini ita va-
cent sicut equus et mulus quibus non est intellec-

TTL 6:6 Assavit carnes ejus, etc. BEDA, ubi supra. Quidquid sibi ex
hoc pisce assumpserit, etc., usque ad donec in gentibus Ecclesige
fundamenta locarentur. i 6:12 Et oportet. ID., ibid. Raguel
populum gentium signat, etc., usque ad et qui audire dignus sit:
Jam non dicam vos servos, sed amicos meos Joan. 15..

tus: habet potestatem demonium super eos. 18 Tu
autem cum acceperis eam, ingressus cubiculum,
per tres dies continens esto ab ea, et nihil aliud
nisi orationibus vacabis cum ea. 19 Ipsa autem
nocte, incenso jecore piscis, fugabitur deemonium.
20 Secunda vero nocte in copulatione sanctorum
patriarcharum admitteris. 21 Tertia autem nocte,
benedictionem consequeris, ut filii ex vobis pro-

creentur incolumes. 22 Transacta autem ter-
tia nocte, accipies virginem cum timore Domini,

amore filiorum magis quam libidine ductus, ut

in semine Abraha benedictionem in filiis conse-
quaris.

7

IIngressi sunt autem ad Raguelem, et suscepit
eos Raguel cum gaudio. 2 Intuensque Tobiam
Raguel, dixit Anne uxori suge: Quam similis est
juvenis iste consobrino meo ! 3 Et cum hac
dixisset, ait: Unde estis juvenes fratres nostri?
At illi dixerunt: Ex tribu Nephthali sumus, ex
captivitate Ninive. 4 Dixitque illis Raguel: Nostis
Tobiam fratrem meum? Qui dixerunt: Novimus.
5 Cumque multa bona loqueretur de eo, dixit an-
gelus ad Raguelem: Tobias, de quo interrogas, pa-
ter istius est. 6 Et misit se Raguel, et cum lacrimis
osculatus est eum, et plorans supra collum ejus
7 dixit: Benedictio sit tibi, fili mi, quia boni et
optimi viri filius es. 8 Et Anna uxor ejus, et Sara ip-
sorum filia, lacrimatee sunt. 9 Postquam autem lo-
cuti sunt, praecepit Raguel occidi arietem, et parari
convivium. Cumque hortaretur eos discumbere
ad prandium, 10 Tobias dixit: Hic ego hodie non

manducabo neque bibam, nisi prius petitionem
meam confirmes, et promittas mihi dare Saram
filiam tuam. 11 Quo audito verbo Raguel expavit,
sciens quid evenerit illis septem viris qui ingressi
sunt ad eam: et timere ccepit ne forte et hunc
similiter contingeret. Et cum nutaret, et non daret

petenti ullum responsum,* 12dixit ei angelus: Noli
timere dare eam isti, quoniam huic timenti Deum
debetur conjux filia tua: propterea alius non po-
tuit habere illam. 13 Tunc dixit Raguel: Non dubito
quod Deus preces et lacrimas meas in conspectu
suo admiserit. 14 Et credo quoniam ideo fecit vos
venire ad me, ut ista conjungeretur cognationi
sue secundum legem Moysi: et nunc noli dubium
gerere quod tibi eam tradam. 15 Et apprehendens
dexteram filiee suae, dexterae Tobise tradidit, di-
cens: Deus Abraham, et Deus Isaac, et Deus Jacob
vobiscum sit, et ipse conjungat vos, impleatque
benedictionem suam in vobis. 16 Et accepta carta,
fecerunt conscriptionem conjugii. 17 Et post haec
epulati sunt, benedicentes Deum. 18 Vocavitque
Raguel ad se Annam uxorem suam, et pracepit
ei ut praepararet alterum cubiculum. 19 Et intro-
duxit illuc Saram filiam suam, et lacrimata est.
20 Dixitque ei: Forti animo esto, filia mea: Domi-
nus ceeli det tibi gaudium pro taedio quod perpessa

€es.
8

1 Postquam vero coenaverunt, introduxerunt ju-

7:11 Quo audito verbo Raguel expavit, etc. BEDA, ubi supra.
Audiens populus gentium verbum fidei, etc., usque ad ut qui stulta
dicerent, stulte perirent.

venem ad eam.” 2 Recordatus itaque Tobias ser-
monum angeli, protulit de cassidili suo partem
jecoris, posuitque eam super carbones Vvivos.
3 Tunc Raphaél angelus apprehendit deemonium,

et religavit illud in deserto superioris Zgypti.T
4 Tunc hortatus est virginem Tobias, dixitque ei:
Sara, exsurge, et deprecemur Deum hodie, et
cras, et secundum cras: quia his tribus noctibus
Deo jungimur; tertia autem transacta nocte, in
nostro erimus conjugio. 3 Filii quippe sancto-
rum sumus, et non possumus ita conjungi sicut
gentes qua ignorant Deum. ¢ Surgentes autem
pariter, instanter orabant ambo simul, ut sanitas
daretur eis. 7 Dixitque Tobias: Domine Deus
patrum nostrorum, benedicant te celi et terree,

* 8:1 Postquam vero coenaverunt, etc. BEDA, in Tobiam, tom.
2. Introductus Tobias ad cubiculum protulit, etc. Deus accep-
turus Ecclesiam de gentibus, in desponsationis initio, jubet eam
abrenuntiare diabolo, et omnibus pompis ejus et confiteri fidem
sancte Trinitatis in remissionem peccatorum: quod est intima
piscis viscera vivis cremare carbonibus. BEDA, ubi supra. Quia
post abrenuntiationem diaboli, post confessionem verae fidei, se-
quitur peccatorum remissio, per aquam baptismi expulso diabolo,
diabolum ligavit: quia a fidelium laesione cessando compescuit,
quos etsi aliquando tentare probationem permittitur, superare

tamen prohibetur. T 8:3 Religavit. Desertum et LAgyptus corda
infidelium significant, quee a Deo deserta. quia ejus habitatione
indigna, et juxta interpretationem Zgypti perfidiae suge tenebris
obscurata. Merito autem et qui a Deo deseritur a deemonio repletur.
Angelus vero daemonem qui Tobiam occidere volebat, in deserto lig-
avit, qui cohibitum a fidelibus, qui sunt membra Christi, diabolum
in infidelibus tantum dominari permittit, in quibus tamen tenet
eum ligatum, quia nec ipsos tantum laedere permittitur quantum
nititur.

mareque et fontes, et flumina, et omnes creaturae
tue quee in eis sunt. 8 Tu fecisti Adam de limo
terrae, dedistique ei adjutorium Hevam. 9 Et nunc
Domine, tu scis quia non luxurige causa accipio
sororem meam conjugem, sed sola posteritatis
dilectione, in qua benedicatur nomen tuum in
saecula seeculorum. 10 Dixit quoque Sara: Miserere
nobis Domine, miserere nobis, et consenescamus
ambo pariter sani. 11 Et factum est circa pullorum
cantum, accersiri jussit Raguel servos suos, et

abierunt cum eo pariter ut foderent sepulchrum.?

12 Dicebat enim: Ne forte simili modo evenerit
ei, quo et ceteris illis septem viris qui sunt in-

gressi ad eam. 13 Cumque parassent fossam, re-
versus Raguel ad uxorem suam, dixit ei: 14 Mitte
unam de ancillis tuis, et videat si mortuus est,
ut sepeliam eum antequam illucescat dies. 15 At
illa misit unam ex ancillis suis. Que& ingressa
cubiculum, reperit eos salvos et incolumes, se-
cum pariter dormientes. 16 Et reversa nunti-
avit bonum nuntium: et benedixerunt Dominum,
Raguel videlicet et Anna uxor ejus, 17 et dixerunt:
Benedicimus te, Domine Deus Israél, quia non
contigit quemadmodum putabamus.§ 18 Fecisti
enim nobiscum misericordiam tuam, et exclusisti
a nobis inimicum persequentem nos. 19 Misertus
es autem duobus unicis. Fac eos, Domine, ple-
nius benedicere te, et sacrificium tibi laudis tuee

i 8:11 Etfactum est. etc. ID,, ibid. Cantus pullorum, etc., usque ad
veraciter Christum hoste superato sponsum esse sanctee Ecclesiae
cognoverunt. § 8:17 Benedicimus te, Domine Deus. ID., ibid.

Leetatur Raguel de vita Tobie, etc., usque ad sunt crassi gratia
superne dilectionis referti.

et suge sanitatis offerre, ut cognoscat universi-
tas gentium quia tu es Deus solus in universa
terra. 20 Statimque praecepit servis suis Raguel
ut replerent fossam quam fecerant priusquam

elucesceret. 21 Uxori autem sue dixit ut instrueret
convivium, et praepararet omnia quee in cibos er-

ant iter agentibus necessaria. 22 Duas quoque
pingues vaccas, et quatuor arietes, occidi fecit,
et parari epulas omnibus vicinis suis, cunctisque
amicis.™™ 23 Et adjuravit Raguel Tobiam ut duas
hebdomadas moraretur apud se.fT 24 De om-
nibus autem qua possidebat Raguel, dimidiam
partem dedit Tobige, et fecit scripturam, ut pars
dimidia quee supererat, post obitum eorum Tobiae
dominio deveniret.

9

1 Tunc vocavit Tobias angelum ad se, quem
quidem hominem existimabat, dixitque ei: Azaria
frater, peto ut auscultes verba mea. 2 Si meipsum

** 8:22 Duas quoque, etc. ID., ibid. Apostolus gentium eos qui ad
fidem venerant, etc., usque ad qui epulas ex eis quorum reficiuntur
exemplis accipiunt. Quatuor arietes. Quia sancti doctores et mar-
tyres quatuor libros Evangelii fide et opere conservant, prudentia,
justitia, fortitudine, temperantia muniuntur, et quatuor partibus
mundi instruunt Ecclesiam Dei. Occidi fecit. Quia alii sponte mor-
tificant corpora sua, ut sint hostia viva: alii inter manus infidelium
subeunt martyria: per arma justitiee a dextris et a sinistris, id est,

in prosperis et adversis hostem vincentes antiquum. Tt 8:23
Et adjuravit Raguel Tobiam. BEDA, ibid. Adjuramus Christum ut
maneat nobiscum, donec perfectionem quietis per Spiritus sancti
gratiam consequamur, qua requiescamus et a peccatis in corpore,
et a pravis cogitationibus in mente.

tradam tibi servum, non ero condignus providen-

tiee tuae: 3 tamen obsecro te ut assumas tibi ani-
malia sive servitia, et vadas ad Gabelum in Rages

civitatem Medorum, reddasque ei chirographum
suum, et recipias ab eo pecuniam, et roges eum

venire ad nuptias meas.* 4Scis enim ipse quoniam
numerat pater meus dies, et si tardavero una die
plus, contristatur anima ejus. 3 Et certe vides quo-
modo adjuravit me Raguel, cujus adjuramentum
spernere non possum. 6§ Tunc Raphaél assumens
quatuor ex servis Raguelis, et duos camelos, in
Rages civitatem Medorum perrexit: et inveniens
Gabelum, reddidit ei chirographum suum, et re-
cepit ab eo omnem pecuniam. 7 Indicavitque
ei de Tobia filio Tobisee omnia que gesta sunt,
fecitque eum secum venire ad nuptias. 8 Cumque
ingressus esset domum Raguelis, invenit Tobiam
discumbentem: et exiliens, osculati sunt se in-
vicem: et flevit Gabelus, benedixitque Deum, 9 et
dixit: Benedicat te Deus Israél, quia filius es optimi
viri et justi, et timentis Deum, et eleemosynas
facientis: 10 et dicatur benedictio super uxorem
tuam, et super parentes vestros, 11 et videatis
filios vestros, et filios filiorum vestrorum, usque
in tertiam et quartam generationem: et sit semen
vestrum benedictum a Deo Israél, qui regnat in

* 9:3 Tamen obsecro te. BEDA, ex Isid. Aliquos de credentibus
servientes tibi quibus preedicandi committas officium ad colligen-
das gentes, quee nondum fidei mysterium susceperunt, sed tamen
famam audierunt: et talentum verbi quod fama didicerunt, per
fidei obedientiam reddant. Novus quotidie populus in Ecclesia
colligitur, potest tamen specialiter intelligi, qui litteram legis sep-
tuaginta interpretes acceperunt, et ideo fidem citius susceperunt.

s@cula seeculorum. 12 Cumque omnes dixissent:

Amen: accesserunt ad convivium: sed et cum
timore Domini nuptiarum convivium exercebant.

10

1 Cum vero moras faceret Tobias, causa nup-
tiarum, sollicitus erat pater ejus Tobias, dicens:
Putas quare moratur filius meus, aut quare de-
tentus est ibi? 2 Putasne Gabelus mortuus est,
et nemo reddet illi pecuniam? 3 Coepit autem
contristari nimis ipse, et Anna uxor ejus cum eo:
et coeperunt ambo simul flere, eo quod die statuto

minime reverteretur filius eorum ad eos. 4 Flebat
igitur mater ejus irremediabilibus lacrimis, atque

dicebat: Heu, heu me, fili mi ! ut quid te mis-
imus peregrinari, lumen oculorum nostrorum,
baculum senectutis nostrae, solatium vitae nostrae,
spem posteritatis nostrae? S5 omnia simul in te
uno habentes, te non debuimus dimittere a nobis.
6 Cui dicebat Tobias: Tace, et noli turbari: sanus
est filius noster: satis fidelis est vir ille, cum quo

misimus eum. 7 Illa autem nullo modo conso-
laripoterat, sed quotidie exiliens circumspiciebat,

et circuibat vias omnes per quas spes remeandi
videbatur, ut procul videret eum, si fieri posset,
venientem. 8 At vero Raguel dicebat ad generum
suum: Mane hic, et ego mittam nuntium salutis

de te ad Tobiam patrem tuum.” 9 Cui Tobias ait:

* 10:8 At vero Raguel, etc. BED., ubi supra. Cum plenitudo
gentium intraverit, nemo prohibere potest, quin Dominus salutem
Isreel tribuat, et cacitatem ejus, quae ex parte contigit, respiciat.
Recordata est enim divina clementia, quoniam tristitia magna et
continuus dolor est Judeis credentibus pro fratribus infidelibus.

Ego novi quia pater meus et mater mea modo
dies computant, et cruciatur spiritus eorum in
ipsis. 10 Cumque verbis multis rogaret Raguel
Tobiam, et ille eum nulla ratione vellet audire,
tradidit ei Saram, et dimidiam partem omnis sub-
stantiee sue in pueris, in puellis, in pecudibus,
in camelis, et in vaccis, et in pecunia multa:
et salvum atque gaudentem dimisit eum a se,T
11 dicens: Angelus Domini sanctus sit in itinere
vestro, perducatque vos incolumes, et inveniatis
omnia recte circa parentes vestros, et videant
oculi mei filios vestros priusquam moriar. 12 Et
apprehendentes parentes filiam suam, osculati
sunt eam: et dimiseruntire, 13 monentes eam hon-
orare soceros, diligere maritum, regere familiam,
gubernare domum, et seipsam irreprehensibilem
exhibere.

11

1 Cumque reverterentur, pervenerunt ad Cha-
ran, qua est in medio itinere contra Niniven,
undecimo die. 2 Dixitque angelus: Tobia frater,
scis quemadmodum reliquisti patrem tuum. 3 Si
placet itaque tibi, preecedamus, et lento gradu se-
quantur iter nostrum familige, simul cum conjuge

T 10:10 Tradidit, etc. Remittuntur in fine doctores Ecclesise ad
Christum, cum ipsa Ecclesia, virtutum divitiis plena, ad fidem il-
lustrandam, bonorumque operum substantia ditandam Judeeorum
gentem, ex qua Dei Filius sumpsit carnem.

tua, et cum animalibus.” 4 Cumque hoc placuisset
ut irent, dixit Raphaél ad Tobiam: Tolle tecum ex
felle piscis: erit enim necessarium. Tulit itaque
Tobias ex felle illo, et abierunt. 5 Anna autem
sedebat secus viam quotidie in supercilio montis,
unde respicere poterat de longinquo. 6 Et dum
ex eodem loco specularetur adventum ejus, vidit
a longe, et illico agnovit venientem filium suum:
currensque nuntiavit viro suo, dicens: Ecce venit
filius tuus. 7 Dixitque Raphaél ad Tobiam: At ubi
introieris domum tuam, statim adora Dominum
Deum tuum: et gratias agens ei, accede ad patrem
tuum, et osculare eum. 8 Statimque lini super
oculos ejus ex felle isto piscis, quod portas tecum:
scias enim quoniam mox aperientur oculi ejus,
et videbit pater tuus lumen celi, et in aspectu
tuo gaudebit. 9 Tunc praecucurrit canis, qui simul
fuerat in via: et quasi nuntius adveniens, blandi-
mento sua caudae gaudebat.t 10 Et consurgens
cacus pater ejus, ceepit offendens pedibus cur-
rere: et data manu puero, occurrit obviam filio

* 11:3 Preecedamus. BEDA, ubi supra. Postquam illuminatus
est populus gentium, pracedit divina gratia ad illuminandam
cecitatem Judaeorum, ut in libris suis cognoscant Christum verum
hominem et verum Deum, et sic tandem quasi viso angelo et filio
suo quos diu non viderant, multum gaudeant; tandem, scilicet,
se Ecclesie de gentibus, congregate mysteriorum communione

conjungat. T 11:9 Blandimento. BED., ubisupra. Canis gaudebat
dum tecta dominorum diu invisa reviseret. Gaudent doctores de
effectu sui operis, cum Judeeam a Domino recolligendam intelli-
gant. Gaudent de preemio vite aternae, et cunctis eodem praemio
corda exhilaranda pradicunt, et statim adventuram gratiam sancti
Spiritus edunt.

suo.f 11 Et suscipiens osculatus est eum cum
uxore sua, et cceperunt ambo flere pree gaudio.
12 Cumque adorassent Deum, et gratias egissent,
consederunt. 13 Tunc sumens Tobias de felle pis-
cis, linivit oculos patris sui.§ 14 Et sustinuit quasi
dimidiam fere horam: et coepit albugo ex oculis
ejus, quasi membrana ovi, egredi.*™ 15 Quam
apprehendens Tobias, traxit ab oculis ejus: sta-
timque visum recepit. 16 Et glorificabant Deum,
ipse videlicet et uxor ejus, et omnes qui sciebant
eum. 17 Dicebatque Tobias: Benedico te, Domine
Deus Israél, quia tu castigasti me, et tu salvasti me:
et ecce ego video Tobiam filium meum. 18Ingressa
est etiam post septem dies Sara uxor filii ejus
et omnis familia sana, et pecora, et cameli, et
pecunia multa uxoris; sed et illa pecunia, quam
receperat a Gabelo.fT 19 Et narravit parentibus

11110 Exsurgens. Audito a doctoribus verbo salutis, exsurgit
populus Judeeorum de perfidiee sue ceecitate longa, et amore currit
ad Dominum; sed offendens gressibus operum, donec renatus in-

structus in Christo, fidei et operationis lumen percipiat. § 11:13
Tunc sumens. BEDA, ibid. Dominus credentibus aperte revelat
quanta sit antiqui hostis malitia, qui ipsum in passione devorare
gestivit; sed per hoc occisus, membra sua, id est, eos quos ante

tenebat, amisit. 11:14 Albugo. BED,, ibid. Habet adhuc
populus Judaeorum velamen ante faciem cordis, etc., usque ad qui
autem fragilitatis et ignorantiee conscii dicunt, Domine Deus, illu-

mina tenebras meas; a Domino illuminantur. ﬂ' 11:18 Ingressa
est, etc. ID., ibid. Lucem gratiee spiritualis, queae septiformis est,
significat. Post septem dies illuminationis ingreditur uxor: quia
postquam Judeea per fidem illuminata fuerit, postquam gratiam
Spiritus sancti acceperit; ingredietur ad eam Ecclesia, ut sit unum
ovile et unus pastor, et sit domus Christi una, uno lapide angulari
firmata.

suis omnia beneficia Dei, quee fecisset circa eum
per hominem qui eum duxerat. 20 Veneruntque
Achior et Nabath consobrini Tobige gaudentes ad
Tobiam, et congratulantes ei de omnibus bonis
quee circa illum ostenderat Deus. 21 Et per septem

dies epulantes, omnes cum gaudio magno gavisi
sunt.

1 Tunc vocavit ad se Tobias filium suum, dix-
itque ei: Quid possumus dare viro isti sancto, qui
venit tecum? 2 Respondens Tobias, dixit patri suo:
Pater, quam mercedem dabimus ei? aut quid
dignum poterit esse beneficiis ejus? 3 Me duxit et
reduxit sanum, pecuniam a Gabelo ipse recepit,
uxorem ipse me habere fecit, et deemonium ab ea
ipse compescuit: gaudium parentibus ejus fecit,
meipsum a devoratione piscis eripuit, te quoque
videre fecit lumen celi, et bonis omnibus per
eum repleti sumus. Quid illi ad hac poterimus
dignum dare? 4 Sed peto te, pater mi, ut roges
eum, si forte dignabitur medietatem de omnibus
quee allata sunt, sibi assumere. 5 Et vocantes eum,
pater scilicet et filius, tulerunt eum in partem: et
rogare cceperunt ut dignaretur dimidiam partem
omnium quée attulerant acceptam habere. 6 Tunc
dixit eis occulte: Benedicite Deum ceeli, et coram
omnibus viventibus confitemini ei, quia fecit vo-

biscum misericordiam suam. 7 Etenim sacramen-
tum regis abscondere bonum est: opera autem

Dei revelare et confiteri honorificum est. 8 Bona
est oratio cum jejunio, et eleemosyna magis quam

thesauros aurirecondere: 9 quoniam eleemosyna
a morte liberat, et ipsa est quee purgat peccata,

et facit invenire misericordiam et viam geternam.
10 Qui autem faciunt peccatum et iniquitatem,

hostes sunt animee suee. 11 Manifesto ergo vobis
veritatem, et non abscondam a vobis occultum
sermonem. 12 Quando orabas cum lacrimis, et
sepeliebas mortuos, et derelinquebas prandium
tuum, et mortuos abscondebas per diem in domo
tua, et nocte sepeliebas eos, ego obtuli orationem
tuam Domino. 13 Et quia acceptus eras Deo,
necesse fuit ut tentatio probaret te. 14 Et nunc
misit me Dominus ut curarem te, et Saram ux-
orem filii tui a deemonio liberarem.™ 15 Ego enim
sum Raphaél angelus, unus ex septem qui ad-
stamus ante Dominum. 16 Cumque hec audis-
sent, turbati sunt, et trementes ceciderunt su-
per terram in faciem suam. 17 Dixitque eis an-
gelus: Pax vobis: nolite timere. 18 Etenim cum
essem vobiscum, per voluntatem Dei eram: ipsum
benedicite, et cantate illi. 19 Videbar quidem vo-
biscum manducare et bibere: sed ego cibo invis-
ibili, et potu qui ab hominibus videri non potest,
utor. 20 Tempus est ergo ut revertar ad eum qui
me misit: vos autem benedicite Deum, et narrate
omnia mirabilia ejus. 21 Et cum heec dixisset, ab
aspectu eorum ablatus est, et ultra eum videre
non potuerunt. 22 Tunc prostrati per horas tres

* 12:14 Et nunc, etc. BEDA, in Tobiam. Rediturus in coelum
angelus apertius quid sit et quare venerit, et quo reversurus sit
exponit: et Christus eidem populo latius proficienti conditionem
suam patefecit, ostendens, quod ipse in Patre, et Pater in Filio sit.
Angelus redit ad Deum, Tobias remanet apud Patrem, et Christus
a fidelibus suis intelligitur divinitate Patri sequalis, humanitate
hominibus consubstantialis.

in faciem, benedixerunt Deum: et exsurgentes
narraverunt omnia mirabilia ejus.

13

1 Aperiens autem Tobias senior os suum,
benedixit Dominum, et dixit: [Magnus es,
Domine, in &ternum, et in omnia sacula regnum

tuum:™ 2 quoniam tu flagellas, et salvas; deducis
ad inferos, et reducis: et non est qui effugiat
manum tuam. 3 Confitemini Domino, filii Israél,
et in conspectu gentium laudate eum: 4 quoniam
ideo dispersit vos inter gentes quee ignorant eum,
ut vos enarretis mirabilia ejus, et faciatis scire eos
quia non est alius deus omnipotens praeter eum.
> Ipse castigavit nos propter iniquitates nostras, et
ipse salvabit nos propter misericordiam suam.
6 Aspicite ergo quee fecit nobiscum, et cum
timore et tremore confitemini illi: regemque
seculorum exaltate in operibus vestris. 7 Ego
autem in terra captivitatis mea confitebor illi:
quoniam ostendit majestatem suam in gentem
peccatricem. 8 Convertimini itaque peccatores, et
facite justitiam coram Deo, credentes quod faciat
vobiscum misericordiam suam. 9 Ego autem

et anima mea in eo leetabimur. 10 Benedicite
Dominum omnes electi ejus: agite dies laetitice,

et confitemini illi. 11 Jerusalem civitas Dei,
castigavit te Dominus in operibus manuum
tuarum. 12 Confitere Domino in bonis tuis, et
benedic Deum s&culorum: ut reeedificet in te

13:1 Aperiens autem Tobias os suum. BEDA, in Tobiam. Confes-
sus est veritatem et misericordiam, etc., usque ad coelestis patrise
gaudia preedicando.

tabernaculum suum, et revocet ad te omnes
captivos, et gaudeas in omnia sacula saeculorum.
13 Luce splendida fulgebis, et omnes fines terrae
adorabunt te. 14 Nationes ex longinquo ad te
venient, et munera deferentes adorabunt in te
Dominum, et terram tuam in sanctificationem
habebunt: 15 nomen enim magnum invocabunt
in te. 16 Maledicti erunt qui contempserint te, et
condemnati erunt omnes qui blasphemaverint
te: benedictique erunt qui eedificaverint te. 17 Tu
autem leetaberis in filiis tuis, quoniam omnes
benedicentur, et congregabuntur ad Dominum.
18 Beati omnes qui diligunt te, et qui gaudent
super pace tua. 19 Anima mea, benedic Dominum,
quoniam liberavit Jerusalem civitatem suam
a cunctis tribulationibus ejus Dominus Deus
noster. 20 Beatus ero si fuerint reliquia seminis
mei ad videndam claritatem Jerusalem. 21 Portee
Jerusalem ex sapphiro et smaragdo adificabuntur,
et ex lapide pretioso omnis circuitus murorum
ejus. 22 Ex lapide candido et mundo omnes
platee ejus sternentur, et per vicos ejus alleluja
cantabitur. 23 Benedictus Dominus, qui exaltavit
eam, et sit regnum ejus in sa&cula seculorum super
eam. Amen.]

14

1 Et consummati sunt sermones Tobiese. Et
postquam illuminatus est Tobias, vixit annis

quadraginta duobus, et vidit filios nepotum suo-

rum.” 2 Completis itaque annis centum duobus,
sepultus est honorifice in Ninive. 3 Quinquaginta
namque et sex annorum lumen oculorum amisit,
sexagenarius vero recepit.T 4 Reliquum vero vite
sue in gaudio fuit, et cum bono profectu timoris
Dei perrexit in pace. > In hora autem mortis
sug vocavit ad se Tobiam filium suum, et septem

juvenes filios ejus nepotes suos, dixitque eis:}
6 Prope erit interitus Ninive: non enim excidit
verbum Domini: et fratres nostri, qui dispersi
sunt a terra Israél, revertentur ad eam. 7 Omnis
autem deserta terra ejus replebitur, et domus Deli,
quee in ea incensa est, iterum reaedificabitur: ibique
revertentur omnes timentes Deum, 8 et relinquent
gentes idola sua, et venient in Jerusalem, et in-
habitabunt in ea: 9 et gaudebunt in ea omnes
reges terrae, adorantes regem Israél. 10 Audite
ergo, filii mei, patrem vestrum: servite Domino in
veritate, et inquirite ut faciatis qua placita sunt
illi: M et filiis vestris mandate ut faciant justitias et
eleemosynas, ut sint memores Dei, et benedicant
eum in omni tempore in veritate, et in tota virtute

14:1 Et postquam illuminatus est Tobias, etc., quadragenarius
numerus laboriosus est, jejunii et abstinentiee. Nos autem omnes
hujus vite labores debemus sustinere, cum Dei et proximi dilec-

tione, et sic fructificabimus. T 143 Quinquaginta namque et
sex annorum lumen oculorum amisit, etc. Sacratum numerum
quinquagenarium transierat, nec ad sexagenarium, qui perfec-
tionem, propter senarium, in quo omnia facta sunt, significat,

pervenerat. f 14:5 m hora autem mortis suz vocavit ad se
Tobiam. BEDA, in Esdram. Tobias, id est, doctores Judaeorum, qui
de hoc mundo exituri propinquis suis annuntiant: quia mundus
ad finem appropinquat, et futuree vitaee bona in proximo futura.

sua. 12Nunc ergo filii, audite me, et nolite manere
hic: sed quacumque die sepelieritis matrem ves-
tram circa me in uno sepulchro, ex eo dirigite
gressus vestros ut exeatis hinc: 13 video enim
quia iniquitas ejus finem dabit ei. 14 Factum est
autem post obitum matris sua, Tobias abscessit
ex Ninive cum uxore sua, et filiis, et filiorum filiis,
et reversus est ad soceros suos:§ 15 invenitque

eos incolumes in senectute bona: et curam eorum
gessit, et ipse clausit oculos eorum: et omnem

hereditatem domus Raguelis ipse percepit: vid-
itque quintam generationem, filios filiorum suo-
rum. 16 Et completis annis nonaginta novem in

timore Domini, cum gaudio sepelierunt eum.**
17 Omnis autem cognatio ejus et omnis genera-
tio ejus in bona vita et in sancta conversatione
permansit, ita ut accepti essent tam Deo quam
hominibus, et cunctis habitantibus in terra.

§ 14:14 Tobias abscessit ex Ninive cum uxore sua, et filiis et
filiorum filiis, etc. ID., ibid. Hoc quotidie facit Christus, etc.,

usque ad diu vivens animi levitatem non deserit. ** 14:16
Sepelierunt. Sepultura Tobiz finem mundi designat, quo Dominus
noster cum corpore suo, quod est Ecclesia, in requiem intrat
angelis de societate hominum congratulantibus, et singulos per
diversas mansiones pro meritorum qualitate collocantibus.

